Nafarroako Parlamentuko Mahaiak, 2021eko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Jabi Arakama Urtiaga jaunak aurkeztutako galdera, “Minority SafePack-milioi bat sinadura Europako dibertsitatearen alde” herritarren ekimenari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2021eko urtarrilaren 25ean
Lehendakaria: Unai Hualde Iglesias
GALDERAREN TESTUA
Geroa Bai talde parlamentarioko foru parlamentari Jabi Arakama Urtiaga jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Herritarrekiko Harremanetako kontseilariak Osoko Bilkuran ahoz erantzun dezan:
2020ko abenduaren 17an, Europako Parlamentuak “Minority SafePack-milioi bat sinadura Europako dibertsitatearen alde” ekimena onartu zuen, aldeko 524 botorekin, aurkako 67 botorekin eta 103 abstentziorekin.
Ekimen hori kontinente osoko erakunde publiko askok babestu zuten aldez aurretik. Nafarroaren kasuan, Nafarroako Parlamentuak gehiengoz onartu zuen, 2018ko martxoan, ekimen horren aldeko adierazpen instituzional bat. Adierazpen horretan, Europa osoan kultura- eta hizkuntza-aniztasuna sustatzearen alde egiten zuen, bai eta gutxiengoen eskubideak babestearen alde ere, “Kopenhageko irizpideak” deiturikoei jarraituz.
Europako Parlamentuaren aldeko bozketaren ondoren, Herritarrekiko Harremanetako kontseilari galdetzen diogu Nafarroako Gobernuak zer iritzi duen “Minority SafePack-milioi bat sinadura Europako dibertsitatearen alde” ekimenari buruz.
Iruñean, 2021eko urtarrilaren 21ean
Foru parlamentaria: Jabi Arakama Urtiaga
